
Müvəqqəti idxal və ixrac üzrə gömrük qaydaları

Ölkəyə gəliş zamanı gömrük tələbləri
Azərbaycana gəldikdə aşağıda qeyd olunanlar gömrük əməkdaşına təqdim edilməlidir:

 • Akkreditasiyanı təsdiq edən məktub 

 • WUF13 Radiospektrin idarə edilməsi portalından əldə edilmiş QR kod
   (əgər simsiz cihaz varsa)

 • Sərnişinlər üçün sadələşdirilmiş bəyannamə (çap edilmiş surəti və ya QR kod)

 • Bəyan edilmiş  mallar

Ölkədən çıxış zamanı gömrük tələbləri
Azərbaycandan gedərkən aşağıda qeyd olunanlar gömrük əməkdaşına təqdim edilməlidir:

 • Gəliş zamanı təqdim olunmuş bəyannamə (çap edilmiş surəti və ya QR kod)

 • Bəyan edilmiş  mallar 

Azərbaycana müvəqqəti gətirilən mallar E-customs: Elektron Gömrük Xidmətləri Portalı 
vasitəsilə ölkəyə gəlməzdən ən azı 72 saat əvvəl müvafiq qaydada bəyan edilməlidir:

 • Ölkəyə müvəqqəti olaraq gətirilən bütün media avadanlıqları (həm WUF13    
            Radiospektrin idarə edilməsi portalı vasitəsilə qeydiyyatdan keçirilmiş simsiz cihazlar,  
    həm də radiospektr ayrılması tələb olunmayan digər avadanlıqlar)

 • Ümumi gömrük dəyəri 800 ABŞ dollarından artıq olan mallar

 • 10.000 (on min) ABŞ dolları ekvivalentindən artıq nağd valyuta

Bəyanetmə proseduru

https://e.customs.gov.az/e-services

Yeni bəyannamənin yaradılması
Yeni bəyannamə yaratmaq üçün E-customs: Elektron Gömrük Xidmətləri Portalına daxil 
olun və “Qeydiyyatsız xidmətlər” səhifəsinə keçid edin.

Açılan səhifədə “+Yeni bəyannamə yaradın” düyməsini sıxın.

E-customs: Elektron Gömrük Xidmətləri Portalı

https://e.customs.gov.az/e-services

“Mənə məxsus” sahəsini seçin və vətəndaşlıq, pasport nömrəsi (və ya FİN kod) və doğum 
tarixini daxil etdikdən sonra “İrəli” düyməsini sıxın.

Qeyd: Bəyannaməni səyahət üçün istifadə etdiyiniz eyni sənədlə (pasport və ya şəxsiyyət 
vəsiqəsi) tərtib edin. FİN kodu Azərbaycana şəxsiyyət vəsiqəsi ilə səyahət hüququ olan 
sərnişinlər daxil edə bilər.

Soyad, ad və mobil nömrənizi daxil edin və “İrəli” düyməsini sıxın.

Qeyd: Telefon nömrəsini düzgün daxil etdiyinizdən əmin olun. Ehtiyac olan təqdirdə qeyd 
olunan nömrəyə SMS vasitəsilə məlumat göndərilə bilər.



05  Media Avadanlıqlarının Gömrük Proseduru üzrə İstifadəçi Təlimatı

“Ölkəyə giriş” sahəsini və aşağıdakı menyudan gəldiyiniz ölkəni seçin. Daha sonra “Sərhəd-
keçmə növü”nü seçərək “İrəli” düyməsini sıxın.

Azərbaycana gətirməyi planlaşdırdığınız malları bəyan etmək üçün “Mallar” bölməsindəki 
suala “Bəli” cavabını verin.

Malların bəyan edilməsi

Malları həm “Ən çox bəyan edilənlər” bölməsindən, həm də aşağıdakı xanalardan seçə 
bilərsiniz.

Media avadanlıqlarını bəyan etmək üçün əsas kateqoriya xanasında “Digər mallar”, əsas 
qrup xanasında “Media avadanlıqları” və alt qrup xanasında xüsusi avadanlığı seçin.

Mal haqqında müvafiq məlumatları (marka, model və s.) “Malın təsviri” xanasına daxil edin 
və malın dəyərini, miqdarını və ölçü vahidini qeyd edin.

Qeyd: Əgər eyni maldan bir neçə ədəd bəyan edirsinizsə, o zaman “Ümumi dəyər (USD)”
xanasına malların ümumi dəyərini daxil edin.

Bəyan etdiyiniz malları ölkəyə müvəqqəti olaraq gətirəcəyiniz üçün “Müvəqqəti keçirilən 
mallar” sahəsini seçin və malı geri qaytaracağınız tarixi qeyd edin.

Tələb olunan bütün məlumatları daxil etdikdən sonra “Əlavə et” düyməsini sıxın.

Mal haqqında daxil etdiyiniz məlumata düzəliş etmək üçün     işarəsinə, məlumatı silmək üçün
    işarəsinə klik edin.

 



07  Media Avadanlıqlarının Gömrük Proseduru üzrə İstifadəçi Təlimatı

Əgər ölkəyə 10.000 (on min) ABŞ dolları ekvivalentindən artıq nağd valyuta gətirməyi plan-
laşdırırsınızsa, “Valyuta” bölməsindəki suala “Bəli” cavabını verin.

Valyutanın bəyan edilməsi

Əlavə mal bəyan etmək üçün “Yeni mal əlavə edin” düyməsini sıxın.

Müvafiq xanalara məbləği daxil edin və “Əlavə et” düyməsini sıxın.

Mal haqqında daxil etdiyiniz məlumata düzəliş etmək üçün     işarəsinə və məlumatı silmək 
üçün     işarəsinə klik edin. 

Daxil etdiyiniz məlumatları nəzərdən keçirmək və ya onlara düzəliş etmək üçün “Yenilə” 
düyməsini sıxın.

Növbəti səhifəyə keçid etmək və bəyannaməni təqdim etmək üçün “İrəli” düyməsini sıxın.

Bəyannanmənin təqdim edilməsi

Təsdiq xanasının yanında təqdim edilən məlumatı diqqətlə oxuyun və həmin xananı seçin.

Təqdim etdiyiniz bütün məlumatların düzgün olduğundan əmin olun və “Təsdiqləyin” 
düyməsini sıxın. 

Bəyannaməni təqdim etdikdən sonra bəyan etdiyiniz malın şəklini əlavə etməlisiniz. Bunun 
üçün “Fayl əlavə edin” düyməsini sıxın və malın şəklini yükləyin.

Ölkəyə daxil olduğunuz zaman bəyannaməni gömrük əməkdaşına təqdim etmək üçün çap 
edin və ya QR kodu yükləyin.

Bəyannamənin nəzərdən keçirilməsi
Bəyannamənizə düzəliş etmək üçün “Əsas səhifəyə qayıt” düyməsini sıxın.

Pasport nömrənizi (və ya FİN kodu), doğum tarixinizi və bəyannamədə qeyd etdiyiniz mobil 
nömrəni daxil edin.

Təqdim etdiyiniz məlumatları nəzərdən keçirmək üçün  işarəsini seçin.

Ehtiyac olduğu təqdirdə “Fayllara bax” hissəsinə keçid edərək yüklədiyiniz şəkli silə və yeni 
şəkil yükləyə bilərsiniz. 

“Düzəliş” sütununun altında yerləşən        işarəsinə klik etməklə bəyannaməni redaktə edə, 
çap edə, silə və ya QR kodu yükləyə bilərsiniz.

Gömrük proseduru ilə bağlı hər hansı sualınız olarsa, 
mediaservices@wuf13.az elektron poçt ünvanına müraciət edə bilərsiniz.

Əlaqə


